6

Татарстан Республикасы Министрлар Кабинетының 
2019 ел, 12 октябрь, 904 нче карары 


МУНИЦИПАЛЬ РАЙОН СОСТАВЫНА КЕРҮЧЕ ҖИРЛЕКЛӘРНЕҢ БЮДЖЕТ ТӘЭМИН ИТЕЛЕШЕ ДӘРӘҖӘСЕН ТИГЕЗЛӘҮ БУЕНЧА МУНИЦИПАЛЬ РАЙОННАРНЫҢ ҖИРЛЕ ҮЗИДАРӘ ОРГАННАРЫ ВӘКАЛӘТЛӘРЕН ҮТӘГӘНДӘ БАРЛЫККА КИЛӘ ТОРГАН ЧЫГЫМ ЙӨКЛӘМӘЛӘРЕН ФИНАНСЛАШУ ҺӘМ МУНИЦИПАЛЬ РАЙОН СОСТАВЫНА КЕРҮЧЕ ҖИРЛЕКЛӘР БЮДЖЕТЛАРЫНА БЮДЖЕТАРА ТРАНСФЕРТЛАРНЫҢ БАШКА РӘВЕШЛӘРЕН БИРҮ МАКСАТЛАРЫНДА ТАТАРСТАН РЕСПУБЛИКАСЫ БЮДЖЕТЫННАН ТАТАРСТАН РЕСПУБЛИКАСЫ МУНИЦИПАЛЬ РАЙОННАРЫ БЮДЖЕТЛАРЫНА СУБСИДИЯЛӘР БИРҮ КАГЫЙДӘЛӘРЕН РАСЛАУ ТУРЫНДА


Татарстан Республикасы Министрлар Кабинеты карар бирә:

1. Карарга теркәлгән Муниципаль район составына керүче җирлекләрнең бюджет тәэмин ителеше дәрәҗәсен тигезләү буенча муниципаль районнарның җирле үзидарә органнары вәкаләтләрен үтәгәндә барлыкка килә торган чыгым йөкләмәләрен финанслашу һәм муниципаль район составына керүче җирлекләр бюджетларына бюджетара трансфертларның башка рәвешләрен бирү максатларында Татарстан Республикасы бюджетыннан Татарстан Республикасы муниципаль районнары бюджетларына субсидияләр бирү кагыйдәләрен расларга. 
2. Бу карар 2020 елга (2020 елга һәм 2021, 2022 еллар план чорына) бюджетлардан башлап, Татарстан Республикасы бюджет системасы бюджетларын төзегәндә һәм үтәгәндә барлыкка килә торган хокук мөнәсәбәтләренә карата кулланыла дип билгеләргә.
3. 2020 елның 1 гыйнварыннан үз көчен югалткан дип танырга:
Татарстан Республикасы Министрлар Кабинетының «Җирле әһәмияттәге мәсьәләләр буенча җирле үзидарә органнары вәкаләтләрен башкарганда барлыкка килә торган чыгым йөкләмәләрен финанслашу максатларында Татарстан Республикасы бюджетыннан җирле бюджетларга аерым субсидияләр бирү кагыйдәләрен раслау турында» 2007 ел, 31 август,  427 нче карары;
Татарстан Республикасы Министрлар Кабинетының «Татарстан Республикасы Министрлар Кабинетының «Җирле әһәмияттәге мәсьәләләр буенча җирле үзидарә органнары вәкаләтләрен башкарганда барлыкка килә торган чыгым йөкләмәләрен финанслашу максатларында Татарстан Республикасы бюджетыннан җирле бюджетларга аерым субсидияләр бирү кагыйдәләрен раслау турында» 2007 ел, 31 август,  427 нче карары белән расланган Җирле әһәмияттәге мәсьәләләр буенча җирле үзидарә органнары вәкаләтләрен башкарганда барлыкка килә торган чыгым йөкләмәләрен финанслашу максатларында Татарстан Республикасы бюджетыннан җирле бюджетларга аерым субсидияләр бирү кагыйдәләренә үзгәрешләр кертү хакында» 2013 ел, 15 ноябрь, 889 нчы карары.




Татарстан Республикасы
Премьер-министры                                                                                   А.В.Песошин

1. Әлеге Кагыйдәләр муниципаль район составына керүче җирлекләрнең бюджет тәэмин ителеше дәрәҗәсен тигезләү буенча муниципаль районнарның җирле үзидарә органнары вәкаләтләрен үтәгәндә барлыкка килә торган чыгым йөкләмәләрен финанслашу һәм муниципаль район составына керүче җирлекләр бюджетларына бюджетара трансфертларның башка рәвешләрен бирү максатларында Татарстан Республикасы бюджетыннан Татарстан Республикасы муниципаль районнары (алга таба – муниципаль районнар) бюджетларына субсидияләр (алга таба – субсидияләр) бирү һәм бүлү тәртибен билгели. 
2. Әлеге Кагыйдәләр нигезендә бирелә торган бюджет акчаларын төп бүлүче булып Татарстан Республикасы Финанс министрлыгы (алга таба – Министрлык) тора.
3. Субсидияләр Министрлыкка әлеге Кагыйдәләрнең 1 пунктында күрсәтелгән максатларга тиешле финанс елына бирелгән бюджет ассигнованиеләре һәм бюджет йөкләмәләре лимитлары чикләрендә бирелә.
4. Муниципаль районнарны субсидияләр бирү өчен сайлап алу критерие булып, муниципаль районның финанс ярдәме күрсәтүгә ихтыяҗы булу тора, шул исәптән җирлекләрнең бюджет тәэминатын тигезләүгә муниципаль район составына керүче җирлекләр бюджетларына муниципаль берәмлекләр бюджетларының баланслылыгын тәэмин итү өчен дотацияләр рәвешендә.
5. Муниципаль районнар бюджетлары арасында субсидияләрне бүлү тиешле финанс елына һәм план чорына Татарстан Республикасы бюджеты турында закон белән билгеләнә.
6. Субсидияләр бирү шартлары булып тора:
җирлекләрнең бюджет тәэмин ителешен тигезләүгә дотацияләр бирүне һәм муниципаль район составына керүче җирлекләр бюджетларына бюджетара трансфертларның башка төрләрен бирүне күздә тоткан муниципаль районның муниципаль хокукый актлары булу;
муниципаль район бюджетында (муниципаль район бюджетының җыелма бюджет язмасы) муниципаль районның чыгым йөкләмәләрен үтәүгә бюджет ассигнованиеләре булу (финанслашу максатларында аларны үтәү өчен, Татарстан Республикасы бюджетыннан субсидия бирү планлаштырыла торган күләмне дә кертеп, кирәкле күләмдә субсидия бирелә);
муниципаль район бюджетына Татарстан Республикасы бюджетыннан субсидияләр бирү турындагы килешүне (алга таба – Килешү) төзү, аларны финанслашу максатларында субсидияләр бирелә торган чыгым йөкләмәләрен үтәү буенча муниципаль район йөкләмәсен һәм әлеге Килешүдә каралган йөкләмәләрне үтәмәгән өчен җаваплылыкны күздә тота.
7. Субсидия Татарстан Республикасы Министрлар Кабинетының «Татарстан Республикасы бюджетыннан җирле бюджетларга субсидияләр формалаштыру, бирү һәм бүлү кагыйдәләрен раслау турында» 20.09.2019 елның 851 нче номерлы карары белән расланган Татарстан Республикасы бюджетыннан җирле бюджетларга субсидияләр формалаштыру, бирү һәм бүлү кагыйдәләренең (алга таба – Субсидияләрне формалаштыру, бирү һәм бүлү кагыйдәләре) 10 пункты нигезендә төзелә торган Министрлык һәм муниципаль районның җирле үзидарә органы арасындагы Министрлык тарафыннан расланган типик форма буенча төзелә торган Килешү нигезендә бирелә.
Агымдагы финанс елына һәм план чорына Татарстан Республикасы бюджеты турында Татарстан Республикасы Законына тиешле финанс елында субсидияләр бирү өчен бюджет ассигнованиеләре күләмнәрен төгәлләштерүне күздә тотучы үзгәрешләр кертелгән очракта, Килешүгә тиешле үзгәрешләр кертелә.
8. I-муниципаль район бюджетына субсидияләр күләме () түбәндәге формула буенча билгеләнә:

 ,

монда:
 – чираттагы финанс елына һәм план чорына Татарстан Республикасы бюджеты проектын төзегәндә Татарстан Республикасы бюджеты керем мөмкинлекләреннән һәм Татарстан Республикасы муниципаль берәмлекләренең чыгым ихтыяҗларыннан чыгып билгеләнгән бюджет ассигнованиеләренең гомуми күләме;
 – чираттагы финанс елына һәм план чорына Татарстан Республикасы бюджеты проектын төзегәндә бюджетара җайга салу кысаларында билгеләнгән муниципаль берәмлекләр бюджетларының баланслылыгын тәэмин итү өчен җирлекләрнең бюджет тәэмин ителешен тигезләүгә дотацияләр һәм шушы муниципаль район составына керүче җирлекләр бюджетларына башка төр бюджетара трансфертларның бюджет тәэмин ителешен тигезләүгә дотацияләр рәвешендә финанс ярдәменә ихтыяҗ күләме;
 – субсидияләрне формалаштыру, бирү һәм бүлү кагыйдәләренең 13 пунктында каралган тәртиптә билгеләнгән тәртиптә, i-муниципаль районы чыгым йөкләмәләрен финанслашуның иң чик дәрәҗәсе;
 – муниципаль районнарның (шәһәр округларының) бюджет тәэмин ителешен тигезләүгә дотацияләр бирүне исәпкә алып, i-муниципаль районының берләштерелгән бюджетының суммар ихтыяҗлары һәм керем мөмкинлекләре бәяләрендәге нисбәтнең () мәгънәсенә бәйле рәвештә билгеләнә торган i-муниципаль районы өчен, шул исәптән физик затлар керемнәренә салымнан түләүләрнең өстәмә нормативлары белән алмаштырылган дотациянең исәп-хисап күләме (дотациянең исәп-хисап күләме өлеше), чираттагы финанс елына һәм план чорына Татарстан Республикасы бюджеты проектын төзегәндә бюджетара җайга салу кысаларында билгеләнә торган Татарстан Республикасы бюджеты акчалары исәбеннән шәһәр, авыл җирлекләре бюджетларына дотацияләр исәпләү һәм бирү буенча Татарстан Республикасы дәүләт вәкаләтләрен гамәлгә ашыруга субвенцияләрне һәм (яисә) чираттагы финанс елына һәм план чорына Татарстан Республикасы бюджеты проектын төзегәндә билгеләнә торган бюджетара җайга салу кысаларында, i-муниципаль район өчен корректорлык коэффициенты һәм  мәгънәсе һәм  түбәндәге мәгънәләргә ия:
әгәр дә <0, =0 була;
әгәр дә 0<<, була;
әгәр дә ≥, =1 була;
n – субсидияләр бирү өчен муниципаль районнарны сайлап алу критериясенә туры килә торган муниципаль районнар саны.
9. Субсидия исәбенә финанслаша торган муниципаль районның чыгым йөкләмәсен финанс яктан тәэмин итүгә муниципаль район бюджетының бюджет ассигнованиеләре күләме,  килешүдә билгеләнгән субсидияне куллануның нәтиҗәлелек күрсәткечләренә (нәтиҗәләренә) ирешү зарурлыгыннан чыгып, муниципаль район бюджеты турындагы карар белән раслана (муниципаль район бюджетының җыелма бюджет язмасы белән билгеләнә).
10. Субсидияләр куллануның нәтиҗәлелеге күрсәткечләре (нәтиҗәләре) булып тора:
чираттагы финанс елына (чираттагы финанс елына һәм план чорына) бюджет турындагы карар нигезендә беркетелгән керем чыганакларына һәм бюджетара трансфертларга муниципаль район бюджетыннан җирле әһәмияттәге мәсьәләләрне хәл итү өчен кирәкле чыгымнарның күләменә карата мөнәсәбәте кимендә 100 процент тәшкил иткән җирлекләр саны;
муниципаль бурыч алуларга субсидияләр бирү елында бюджетны үтәү процессында гамәлгә ашырмаган җирлекләр саны субсидия бирү елыннан читтә түләп бетерү вакыты белән.
11. Муниципаль районнар тарафыннан субсидияләрне файдалануның нәтиҗәлелеген бәяләү Министрлык тарафыннан Килешүдә билгеләнгән һәм субсидияне куллану нәтиҗәлелеге (нәтиҗәләре) күрсәткечләренең фактта ирешелгән күрсәткечләрен чагыштыру нигезендә гамәлгә ашырыла.
12. Муниципаль районнарның җирле үзидарә органнары Министрлыкка финанс ягыннан тәэмин итү чыганагы субсидия булган муниципаль районнар бюджетлары чыгымнары һәм Килешүдә каралган форма, сроклар һәм тәртип буенча субсидияне куллану нәтиҗәлелеге (нәтиҗәләре) күрсәткечләренең мәгънәләре турындагы хисапларны тапшыралар.
13. Муниципаль районнарның җирле үзидарә органнары хисап белешмәләренең дөрес булмавы һәм субсидияләрдән максатчан файдаланмау өчен законнар нигезендә җаваплы.
14. Килешүдә каралган йөкләмәләрне бозган очракта, муниципаль районнар бюджетларыннан Татарстан Республикасы бюджетына акчаларны кире кайтару һәм аларны алга таба куллану тәртибе һәм шартлары Субсидияләр формалаштыру, бирү һәм бүлү кагыйдәләренең 15 – 18, 23 пунктларында билгеләнгән.
15. Муниципаль район субсидия бирү шартларын бозган очракта аңа Россия Федерациясе бюджет законнарында каралган мәҗбүр итүнең бюджет чаралары кулланыла.
16. Субсидияләрнең максатчан кулланылышын Министрлык законнар нигезендә контрольдә тота.
17. Субсидияне максатсыз файдалану законнарда билгеләнгән тәртиптә Татарстан Республикасы бюджетыннан алынган акчалар суммасын бәхәссез түләттерүгә китерә.
18. Агымдагы финанс елында файдаланылмаган субсидияләр Татарстан Республикасы бюджеты кеременә кире кайтарылырга тиеш.
Министрлык карары нигезендә агымдагы финанс елында файдаланылмаган субсидияләргә ихтыяҗ булу турындагы карар нигезендә күрсәтелгән субсидияләрнең калдыгыннан артмаган күләмдә акчалар чираттагы финанс елында аларга элегрәк бирелгән муниципаль район бюджеты кеременә кире кайтарылырга мөмкин, муниципаль район бюджеты чыгымнарын финанс ягыннан тәэмин итү өчен күрсәтелгән субсидияләр бирү максатларына туры килә торган муниципаль район бюджеты чыгымнарын финанслар белән тәэмин итү өчен.
Кулланылмаган субсидияләр калдыгы Татарстан Республикасы бюджеты кеременә күчерелмәгән очракта, күрсәтелгән акчалар, Россия Федерациясе Финанс министрлыгы тарафыннан билгеләнгән гомуми таләпләрне үтәп, Министрлык тарафыннан билгеләнгән тәртиптә, Татарстан Республикасы бюджеты кеременә түләттерелергә тиеш.

